
VENDIM  
Nr.327, datë 6.6.2007  

 
PËR LEJIMIN E DALJES JASHTË TERRITORIT TË REPUBLIKËS SË SHQIPËRISË, PËR 
NË KINË, TË 22 PIKTURAVE DHE TË NJË IKONE, OBJEKTE ME VLERA UNIKALE, TË 

TRASHËGIMISË KULTURORE KOMBËTARE, NË DATAT 12-28 QERSHOR  
 
Në mbështetje të nenit 100 të Kushtetutës dhe të pikës 3 të nenit 19 të ligjit nr.9048, datë 

7.4.2003 “Për trashëgiminë kulturore”, të ndryshuar, me propozimin e Ministrit të Turizmit, Kulturës, 
Rinisë dhe Sporteve, Këshilli i Ministrave  

 
VENDOSI:  

 
1. Lejimin e ekspozimit jashtë territorit të Republikës së Shqipërisë të 23 objekteve me vlera 

unikale, të trashëgimisë kulturore kombëtare, 22 (njëzet e dy) vepra në pikturë dhe një ikonë, sipas 
listës, që i bashkëlidhet këtij vendimi, nga Galeria Kombëtare e Arteve, Tiranë, Shqipëri, në Galerinë 
Kombëtare të Arteve, Pekin, Kinë, në datat 12-28 qershor 2007, në kuadër të çeljes së ekspozitës 
“Vizion & Shprehi”.  

2. Ekspozimi jashtë territorit të Republikës së Shqipërisë të bëhet në përputhje me udhëzimin 
nr.2, datë 18.3.2004 të Këshillit të Ministrave “Për lëvizjen e objekteve të trashëgimisë kulturore të 
luajtshme, me vlera të veçanta, kombëtare dhe unikale, për restaurimin, studimin dhe ekspozimin, 
jashtë territorit të Republikës së Shqipërisë”. 

3. Ngarkohet Ministria e Turizmit, Kulturës, Rinisë dhe Sporteve për zbatimin e këtij vendimi.  
Ky vendim hyn në fuqi menjëherë dhe botohet në Fletoren Zyrtare.  
 

KRYEMINISTRI 
SALI BERISHA  

